
Shri Chidambareshvari Chidambareshvara Sammelana AshTottarashatanama
Stotram

శ్రీచిదమ్బరేశ్వరీచిదమ్బరేశ్వరసమ్మేలనాష్టోత్తరశతనామస్తోత్రమ్   

పూర్వ పీఠికా ॥
శ్రీ శివ ఉవాచాష్టోత్తరశతం   వక్ష్యే శ‍ృణు విష్ణో సమాహితః ।
సదాశివ ఋషిచ్ఛన్దో విరాట దేవో నటేశ్వరః ॥
ఇష్ట కామ్యార్థ సిద్ధ్యర్థే  వినియోగో వరానన ।
॥ ఉత్తర పీఠికా ॥
నామ్నామష్టోత్తరశతం   స్త్రీపుంల్లిఙ్గక్రమేణ     తు ।
సమ్పూజ్య దేవదేవేశౌ భేజే సర్వార్థసిద్ధిదమ్   ॥ ౧॥
నమః శివాయ పఞ్చార్ణం  ఓం జుం సః సమ్పుటం జపేత్ ।
వృత్తే మన్త్రం  బహిస్త్ర్యశ్రే  ఓం జుం సః చాష్ట పత్రకే  ॥ ౨॥
త్రియమ్బకం  దలాగ్రే తు సన్ధ్యార్ణం   మాతృకావృతమ్ ।
యన్త్రం  నిక్షిప్య కలశే మణ్డలం  విధివద్యజేత్ ॥ ౩॥
అయుతం ప్రజపేన్మన్త్రం   సాధ్యనామ పురస్సరమ్ ।
తతః శివో భావనన్తు సమిద్భిశ్చతురఙ్గలైః   ॥ ౪॥
దుగ్ధాక్తసమిధా   హ్యగ్నౌ సాహస్ర షట్కకం హునేత్ ।
యస్తు వహ్నౌ జుహోత్యేవం యావత్సఙ్ఖ్యేన  సాధకః ॥ ౫॥
తావత్ సఙ్ఖ్యైస్సుధాకుమ్భైరగ్నిం   ప్రీణాతి  శఙ్కరః ।
ఆవ్యాధిఘ్నాః సదా సర్వం సహస్రమీప్సితాన్  వరాన్ ॥ ౬॥
ప్రదద్యాదాయురాదీంశ్చ  దురుక్తాత్ ప్రలయాన్తికాన్  ।
త్రిబీజార్ణం   చ సాధ్యాఖ్యం పాలయద్వయ బీజయుక్ ॥ ౭॥
అమృత మృత్యుఞ్జయార్ణమథవా   కమలా పుటమ్ ।
అమృతా చ వటా చైవ  తిలం దూర్వా పయో ఘృతమ్ ॥ ౮॥

పాయసం సప్తభిర్ద్రవ్యైః   సహస్రం  జుహుయాత్ పృథక్ ।
ఘోరజరాధివ్యాధీనాం దాహమోహపరిభ్రమమ్  ॥ ౯॥
గ్రహపీడాప్రశమనం   శతాయుర్జీవనం  తతః ।
యజేద్ధోమదినే  సప్త విప్రాన్  సుదక్షిణాన్వితమ్ ॥ ౧౦॥
హోమావసానే విప్రాణాం  దద్యాత్ తామ్బూలదక్షిణామ్ ।
గలూచీం ఖణ్డశః  కృత్వా చతురఙ్గులమానకమ్  ॥ ౧౧॥
జుహుయాద్ దుగ్ధ సంసిక్తం  సమ్యగ్ భానుసహస్రకమ్  ।
అభిషేకం తతః కృత్వా హ్యాయురారోగ్యవర్ధనమ్  ॥ ౧౨॥
తిల దూర్వాఽమృతాజ్యాభిరష్టోత్తరసహస్రకమ్    ।
జన్మర్క్షదోషశమనం  నిరుపద్రవముత్తమమ్  ॥ ౧౩॥
తిలామృతఘృతాన్ హుత్వా సహస్రం  మృత్యునాశనమ్ ।
ఛిన్నాకాశ్మర్యవకుల సమిద్భిర్ఘృతసంయుతం
హుత్వా సహస్రం  జన్మర్క్షే దోషఘ్నం రోగ నాశనమ్ ॥ ౧౪॥
ప్రోక్తే   ధ్యానజపార్చనాహుతివిధానాద్యైశ్చ  మృత్యుఞ్జయం
యో మన్త్రీ ప్రజపన్మనుం  ప్రతిదినం  ప్రాతః  ప్రసన్నాశయః  ।
తస్యేష్టాని  భవన్తి సంసృతిరపి స్ఫీతా చ పుత్రాదయః
సమ్పన్నాః సుసుఖీ చ జీవతి చిరం దేహాపదస్యాచ్ఛివః ॥ ౧౫॥
అథ శ్రీచిదమ్బరేశ్వరీ -శ్రీచిదమ్బరేశ్వరసమ్మేలనాష్టోత్తరశతనామాని    ।
ఓం చిదమ్బరేశ్వర్యై  నమః । చిదమ్బరేశ్వరాయ నమః ।
హేమసభేశ్యై  నమః । హేమసభేశాయ నమః । చిత్సభేశ్వర్యై  నమః ।
చిత్సభేశ్వరాయ నమః । చిదమ్బరసభానాథాయై నమః ।
చిదమ్బరసభానాథాయ నమః । చిదమ్బరసభాపత్యై  నమః ।
చిదమ్బరసభాపతయే నమః । చిదమ్బరపురాధీశ్యై  నమః ।
చిదమ్బర పురాధీశాయ నమః । చిదమ్బరసభానట్యై  నమః ।
చిదమ్బరసభానటాయ నమః । సభేశ్వర్యై  సభేశ్వరాయ నమః ।
సభామూర్త్యై  నమః । సభామూర్తయే నమః । సుసమ్రాజ్ఞ్యై   నమః । సుసమ్రాజేనమః  ।
సదసస్పత్యై  నమః । సదసస్పతయే నమః । చిన్మయ్యై  నమః ।
చిన్మయాయ నమః । చిత్సభానాథాయై నమః । చిత్సభానాథాయ నమః ।
నటేశ్యై  నమః । నటేశాయ నమః । నటనాయక్యై  నమః । నటనాయకాయ నమః ।

సభామణ్యై  నమః । సభామణయే నమః । సభాదీప్తాయై నమః ।
సభాదీప్తాయ నమః । నటరాజ్ఞ్యై  నమః । నటరాజే నమః ।
తాణ్డవేశ్వర్యై   నమః । తాణ్డవేశ్వరాయ  నమః । పుణ్డరీకపురాధీశ్యై   నమః ।
పుణ్డరీకపురాధీశాయ  నమః । ౨౦
ఓం పుణ్డరీకపురేశ్వర్యై   నమః । పుణ్డరీకపురేశ్వరాయ  నమః ।
పుణ్డరీకరుచ్యై   నమః । పుణ్డరీకరుచయే  నమః । వన్ద్యాయై  నమః ।
వన్ద్యాయ  నమః । పుణ్డరీకాక్షసేవితాయై  నమః । పుణ్డరీకాక్షసేవితాయ  నమః ।
తిల్వ రుద్రాణ్యై   నమః । తిల్వరుద్రాయ  నమః । మహారుద్రాణ్యై   నమః ।
మహా రుద్రాయ  నమః । నృత్తాఙ్గ్యై  నమః । నృత్తాఙ్గాయ  నమః ।
నృత్తసున్దర్యై   నమః । నృత్తసున్దరాయ  నమః । పఞ్చాక్షర్యై  నమః ।
పఞ్చాక్షరాయ నమః । పరస్మై  జ్యోతిషే నమః । పరస్మై
జ్యోతిషే నమః । సున్దరానన్ద  విగ్రహాయై  నమః । సున్దరానన్ద  విగ్రహాయ  నమః ।
ఆనన్ద నటనాధీశ్యై  నమః । ఆనన్ద నటనాధీశాయ నమః ।
సచ్చిదానన్దవిగ్రహాయై   నమః । సచ్చిదానన్దవిగ్రహాయ   నమః । వ్యోమ
వ్యోమ్నే నమః । వ్యోమవ్యోమ్నే నమః । వ్యోమకేశ్యై  నమః । వ్యోమకేశాయ నమః ।
చిన్మహావ్యోమతాణ్డవాయై  నమః । చిన్మహావ్యోమతాణ్డవాయ  నమః ।
అమ్బరాధీశ్వర్యై  నమః । అమ్బరాధీశ్వరాయ నమః । హంస్యై  నమః ।
హంసాయ నమః । కుఞ్చితాఙ్ఘ్ర్యై  నమః । కుఞ్చితాఙ్ఘ్రయే  నమః ।
చిదమ్బరాయై నమః । చిదమ్బరాయ నమః । ౪౦
ఓం తిల్వవాసాయై నమః । తిల్వవాసాయ నమః । చిదీశాన్యై  నమః ।
చిదీశానాయ నమః । విరాజ్ఞ్యై  నమః । విరాజే నమః । తిల్వ
వనాధిపాయై నమః । తిల్వవనాధిపాయ నమః । త్రైలోక్యసున్దర్యై    నమః ।
త్రైలోక్యసున్దరాయ   నమః । తిల్వవన్యై  నమః । తిల్వవనాయ నమః ।
తిల్వపురేశ్వర్యై  నమః । తిల్వపురేశ్వరాయ నమః । వ్యాఘ్రచర్మధరాయై
నమః । వ్యాఘ్రచర్మధరాయ  నమః । వ్యాఘ్రపురేశ్యై   నమః ।
వ్యాఘ్రపురేశాయ  నమః । వ్యాఘ్రపాత్ప్రియాయై  నమః । వ్యాఘ్రపాత్ప్రియాయ
నమః । కృపానిధ్యై  నమః । కృపానిధయే నమః । మహాకాల్యై  నమః ।
మహాకాలాయ నమః । వ్యాఘ్రపాదప్రపూజితాయై   నమః । వ్యాఘ్రపాదప్రపూజితాయ 
నమః । మన్త్రవిగ్రహాయై   నమః । మన్త్రవిగ్రహాయ   నమః । ఓఙ్కార్యై  నమః ।
ఓఙ్కారాయ నమః । సింహవర్మ ప్రపూజితాయై  నమః । సింహవర్మప్రపూజితాయ
నమః । జటాధరాయై నమః । జటాధరాయ నమః । లలాటాక్ష్యై నమః ।

లలాటాక్షాయ నమః । పతఞ్జలివరప్రదాయై   నమః । పతఞ్జలి
వరప్రదాయ  నమః । అపస్మార హరాయై నమః । అపస్మారహరాయ నమః । ౬౦
ఓం సర్పభూషణాయై నమః । సర్పభూషణాయ నమః ।
ఫణిరాట్ప్రియాయై నమః । ఫణిరాట్ ప్రియాయ  నమః ।
మహాకామేశ్వర్యై  నమః । మహాకామేశ్వరాయ నమః ।
వజ్రేశ్వర్యై   నమః । వజ్రేశ్వరాయ  నమః ।
ప్రాసాద  విగ్రహాయై  నమః । ప్రాసాదవిగ్రహాయ   నమః । ఆనన్దతాణ్డవాయై   నమః ।
ఆనన్దతాణ్డవాయ   నమః । రక్తపాదాయై నమః । రక్తపాదాయ నమః ।
సున్దరతాణ్డవాయై   నమః । సున్దరతాణ్డవాయ   నమః । హరిప్రియాయై  నమః ।
హరిప్రియాయ  నమః । హరాయై నమః । హరాయ నమః । శామ్భవ్యై  నమః ।
శమ్భవే నమః । ఈశ్వర్యై  నమః । ఈశ్వరాయ నమః । జైమినిప్రియాయై   నమః ।
జైమినిప్రియాయ   నమః । మణినూపురపాదాయై నమః । మణినూపురపాదాయ నమః ।
శ్రీచక్రవాసాయై   నమః । శ్రీచక్రవాసాయ   నమః । ఉమాపత్యై  నమః ।
ఉమాపతయే నమః । త్రిలోచనాయై  నమః । త్రిలోచనాయ  నమః ।
శూలపాణయే నమః । శూలపాణయే నమః । భూతేశ్యై  నమః । భూతేశాయ నమః ।
వృషభధ్వజాయై నమః । వృషభధ్వజాయ నమః । ౮౦
ఓం శ్రీచక్రప్రియాయై    నమః । శ్రీచక్రప్రియాయ    నమః । ఉగ్రాఙ్గ్యై   నమః ।
ఉగ్రాఙ్గాయ   నమః । త్రిపురాయై  నమః । త్రిపురాయ  నమః ।
త్రిపురేశ్వర్యై   నమః । త్రిపురేశ్వరాయ  నమః । మన్త్రమూర్త్యై   నమః ।
మన్త్రమూర్తయే  నమః । సభాచక్రాయై  నమః । సభా చక్రాయ  నమః ।
చక్ర రాజ్ఞ్యై  నమః । చక్ర రాజే నమః । చక్ర విగ్రహాయై  నమః ।
చక్ర విగ్రహాయ  నమః । పరప్రకాశాయై  నమః । పరప్రకాశాయ  నమః ।
శివకామసున్దర్యై   నమః । శివకామసున్దరాయ  నమః । పరాత్పరాయై నమః ।
పరాత్పరాయ నమః । పరమేశ్వర్యై  నమః । పరమేశ్వరాయ నమః ।
సభేశ్యై  నమః । సభేశాయ నమః । శ్రీమద్దభ్రసభేశ్వర్యై     నమః ।
శ్రీమద్దభ్రసభేశ్వరాయ    నమః । మహేశ్వర్యై  నమః । మహేశ్వరాయ నమః ।
మహాదేవ్యై  నమః । మహాదేవాయ నమః । శఙ్కర్యై  నమః ।
శఙ్కరాయ నమః । చన్ద్రశేఖరాయై  నమః । చన్ద్రశేఖరాయ  నమః ।
ఈశాయై నమః । ఈశాయ నమః । తత్పురుషాయై నమః । తత్పురుషాయ నమః ।
౧౦౦
ఓం అఘోరాయై నమః । అఘోరాయ నమః । వామాయై నమః । వామాయ నమః ।

సద్యాయై నమః । సద్యాయ నమః । సదాశివాయై నమః । సదాశివాయ నమః ।
భువనేశాయై (శ్యై )నమః । భువనేశాయ నమః । విశ్వనాథాయై నమః ।
విశ్వనాథాయ నమః । శివాయై నమః । శివాయ నమః ।
త్రిపురసున్దర్యై    నమః । త్రిపురసున్దరాయ   నమః । ౧౦౮
ఓం శ్రీశివకామసున్దరీసమేత   శ్రీచిత్సభేశ్వరాయ  నమః ।
ఇతి శ్రీచిదమ్బరరహస్యోక్తాని  శ్రీచిదమ్బరేశ్వరీ
శ్రీచిదమ్బరేశ్వరసమ్మేలనాష్టోత్తరశతనామాని    ।

